
ᓄᓇᓕᐸᐅᔭᒃᑯᑦ ᐃᖃᓗᐃᑦ 
ᓄᓇᓕᐸᐃᔭᒃᑯᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 20 

ᓯᑎᐱᕆ 27, 2016 ᐅᓐᓄᒃᑯᑦ 6:00−−−−ᒥ 
ᑲᑎᒪᔩᑦ ᑲᑎᒪᕕᐊᓂ 

 
ᑲᑎᒪᔩᑦ ᐅᐸᒃᓯᒪᔪᑦ 
ᒪᐃᔭ ᒫᑕᓖᓐ ᕆᐊᑦᕘᓐ  
ᒪᐃᔭᐅᑉ ᑐᒡᓕᐊᖅ ᕉᒪᐃᓐ ᓯᑏᕙᓐᓴᓐ  
ᑲᑎᒪᔨ ᒥᐊᒐᓐ ᐲᔪ−ᓚᐃᐅᓪ  
ᑲᑎᒪᔨ ᑯᑑᓚ ᒪᑦᓴᔨ  
ᑲᑎᒪᔨ ᓴᐃᒪᓐ ᓇᑖᖅ  
ᑲᑎᒪᔨ ᑎᐅᕆ ᑖᐱᓐ  
ᑲᑎᒪᔨ ᔭᐃᓴᓐ ᕈᑳᓐ  
 
ᐅᐸᒃᓯᒪᖏᑦᑐᖅ 
ᑲᑎᒪᔨ ᔪᐊᓇᓯ ᐊᑯᒪᓕᒃ  

 
ᐃᖅᑲᓇᐃᔭᖅᑏᑦ ᐅᐸᒃᓯᒪᔪᑦ 
ᒧᕼᐊᒧᑦ ᕼᐋᓐᓴᓐ, ᐊᐅᓚᑦᑎᔨᒻᒪᕆᒃ  
ᔮᓐ ᒪᐳᕆ−ᒧᑖᓐᔨ, ᐊᐅᓚᑦᑎᔨ, ᑎᒥᐅᔪᑦ ᐱᔨᑦᑎᕈᑎᖏᓐᓄᑦ  
ᒥᓚᑎ ᓯᒫᑦ, ᐊᐅᓚᑦᑎᔨ, ᐸᕐᓇᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ  
ᕕᑦᑐᐊᕆᐊ ᐃᒻᐳᕇ, ᐃᑲᔪᖅᑎ  
ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  
ᐋᓐᑐᕆᐊ ᓯᐱᑦᓱᕐ, ᑐᓴᐅᒪᖃᑦᑕᐅᑎᓕᕆᔨ  
 
ᑐᒃᓯᐊᕐᓂᖅ 
 
ᑲᑎᒪᔨ ᓇᑖᖅ ᑐᒃᓯᐊᓂᒃᑯᑦ ᒪᑐᐃᖅᓯᕗᖅ ᑲᑎᒪᓂᕐᒥᒃ 6:00−ᒧᐊᖅᑎᓪᓗᒍ ᐅᓐᓄᒃᑯᑦ.  

 
ᐊᖏᖅᑎᑕᐅᓂᖅ 
 
ᐱᑕᖃᖏᑦᑐᖅ 

 
ᓈᒻᒪᒋᔭᐅᓂᖏᑦ ᑲᑎᒪᔾᔪᑎᔅᓴᑦ 
 
ᐱᖁᔨᕗᖔᕈᑦ ᓇᒻᒪ 16-209 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐲᔪ−ᓚᐃᐅᓪ  
ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 
ᑲᑎᒪᔾᔪᑎᔅᓴᖅ ᓈᒻᒪᒋᔭᐅᖁᓪᓗᒍ ᐋᖅᑭᒋᐊᖅᑕᐅᓚᐅᖅᑎᓪᓗᒍ: ᓇᒻᒪ 9 ᓄᑖᑦ ᐱᓕᕆᐊᔅᓴᑦ ᐱᓕᕆᐊᕐᖑᓗᓂ 
ᓯᕗᓂᐊᒍᑦ ᓇᒻᒪ 7 ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

1. ᑲᑎᒪᔾᔪᑎᕕᓃᑦ 
 

a) ᐃᓄᓐᓂᒃ ᑐᓴᕋᓱᐊᕐᓂᖃᑦᑎᓪᓗᒋᑦ − ᓯᑎᐱᕆ 13, 2016 
 

ᐱᖁᔨᕗᖔᕈᑦ ᓇᒻᒪ 16-210 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐲᔪ−ᓚᐃᐅᓪ  
ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  
 

ᓯᑎᐱᕆ 13, 2016 ᐃᓄᓐᓂᒃ ᑐᓴᕋᓱᐊᕐᓂᖃᑦᑎᓪᓗᒋᑦ ᑲᑎᒪᔾᔪᑎᕕᓃᑦ ᓈᒻᒪᒋᔭᐅᖁᓪᓗᒋᑦ.  
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 b) ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ ity Council 19 – ᓯᑎᐱᕆ 13, 2016 

 
ᐱᖁᔨᕗᖔᕈᑦ ᓇᒻᒪ 16-211 
 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ 
ᐊᐃᑉᐲᔪᖅ: ᑲᑎᒪᔨ ᑖᐱᓐ  
 

ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 19 ᐅᓪᓗᖓᓂ ᓯᑎᐱᕆ 13, 2016 
ᓈᒻᒪᒋᔭᐅᖁᓪᓗᒋᑦ. 

 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

2. ᓇᓗᓇᐃᖅᓯᓂᖅ ᐃᒻᒥᒧᑦ ᐊᑲᐅᖏᓕᐅᕈᑎᒥᒃ 
 

ᐱᑕᖃᖏᑦᑐᖅ 
 

3. ᐅᖃᕆᐊᖅᑐᖅᓯᒪᔪᑦ 
 

a) ᐃᑎᔪᒥᒃ ᑐᓚᒃᑕᖅᕕᐅᑉ ᒥᒃᓵᓄᑦ ᐅᓂᒃᑳᖅ 
 

ᐅᓪᓗᒥᒧᑦ ᑐᓴᖅᑎᑦᑎᒋᐊᕈᑎᖃᓚᐅᖅᐳᖅ ᐹᓪ ᒧᓚᒃ, ᐊᐅᓚᑦᑎᔨᖓᓐ ᐊᑭᑐᔪᖅᑐᕈᑎᑦ ᐱᓕᕆᐊᒃᓴᓄᑦ ᑖᒃᑯᓇᓐᖔᖅᑐᖅ 
CGS−ᑯᓐᓂᑦ. ᐊᒻᒪᓗᒃᑕᐅᖅ ᐱᖃᑎᒋᓚᐅᖅᑕᖓ ᕌᐱᓐ ᓯᓐᑭᓕᐅᕐ, ᐃᓚᒋᔭᐅᔪᖅ ᑖᒃᑯᓇᓐᖓᑦ Worley Parsons 
ᐱᓕᕆᔨᓂᒃ.  ᔫᓐᖑᑎᓪᓗᒍ, ᑲᑎᒪᔩᑦᑐ, ᑎᓴᐅᑎᑕᐅᓚᐅᖅᓯᒪᒻᒪᑕ ᐱᓕᕆᐊᒃᓴᐅᓂᐊᖅᑐᒥᒃ ᐱᖃᓯᐅᔾᔭᐅᓪᓗᓂ 
ᐱᓕᕆᐊᕐᖑᓂᐊᖅᑐᖅ ᐊᒻᒪᓗ ᐃᓚᖏᑦ ᖃᖓᒃᑯᑦ ᐱᓕᕆᐊᕆᔭᐅᓂᐊᕐᒪᖔᑕ ᐱᔭᕇᖅᕕᒃᓴᖏᓪᓗ, ᐅᓪᓗᒥᒧᑦ, 
ᐊᓯᔾᔨᖅᑐᖃᓚᐅᖏᑦᑐᑦ. ᒥᔅᑕ ᒧᓚᒃ, ᓇᓗᓇᐃᖅᓯᓚᐅᕐᒥᔪᖅᑕᐅᖅ ᑐᓴᖅᑎᑦᑎᓇᓱᐊᖏᓐᓇᕐᓂᐊᕐᕋᒥᒃ 
ᐱᓕᕆᐊᕐᖑᕙᓪᓕᐊᔪᒥᒃ ᑲᑎᒪᔨᓄᑦ.  
 
ᔪᓚᐃᒥ, ᓴᖅᑮᓚᐅᕐᒪᑕ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥᒃ ᓇᓂᓯᒐᓱᐊᖅᑐᑎᒃ ᐱᓕᕆᔨᓂᒃ ᐱᓕᕆᐊᒃᓴᐅᓂᐊᖅᑐᖅ 
ᑲᑎᑕᐅᖁᓪᓗᒍ ᐊᒻᒪᓗ ᑲᒪᒋᔭᐅᓗᑎᒃ ᐃᓘᓐᓇᑎᒃ ᐱᔪᓐᓇᐅᑎᑖᕈᑎᓄᑦ ᐱᔭᐅᔭᕆᐊᓕᓐᓂᒃ, 
ᖃᐅᔨᓴᕐᓂᐅᓂᐊᖅᑐᒧᓪᓗ, ᓄᓇᒧᑦ ᑐᓴᕋᔅᓴᐃᑦ ᐊᒻᒪᓗᒃᑕᐅᖅ ᓴᓇᔭᐅᓂᖏᓐᓄᑦ ᑕᒪᒃᑮᒃ ᐃᖃᓗᓐᓂ ᑐᓚᒃᑕᕕᒃᓵᒃ 
ᐊᒻᒪᓗᒃᑕᐅᖅ ᒥᑦᑎᒪᑕᓕᒃᒥ ᐊᒻᒪᓗ ᓄᓇᖓ ᐱᓕᕆᐊᕐᖑᓛᕐᓂᖓᓄᑦ. ᐋᒌᓯ ᐃᓱᓕᑦᑎᓪᓗᒍ, ᑳᑦᑐᓛᒥᒃ 
ᑐᓂᔭᐅᔪᖃᓚᐅᖅᑐᖅ ᐅᑯᓄᖓ Worley Parsons ᐅᖃᐅᔾᔨᒋᐊᖅᑏᑦ. ᐃᓚᒋᔭᐅᔪᑦ ᑖᒃᑯᓄᖓ ᐃᖃᓗᓐᓃᓚᐅᖅᑐᖅ 
ᐱᓇᓱᐊᕈᓯᐅᓚᐅᖅᑐᒥ ᐱᓕᕆᔭᖅᑐᖅᑐᑎᑎᒃ ᖃᐅᔨᓴᖅᑐᑎᒃ ᐊᒻᒪᓗ ᓄᓇᓕᓐᓂ ᐅᖃᓪᓚᖃᑎᖃᖃᑦᑕᖅᑐᑎᒃ.  

ᒥᔅᑕ ᒧᓚᒃ ᑐᓴᖅᑎᑦᑎᒋᐊᓚᐅᖅᐳᖅ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᓇᓗᓇᐃᖅᓯᓪᓗᓂ ᑮᓇᐅᔭᖅᑖᖅᓯᒪᓕᕋᒥ 
ᒐᕙᒪᑐᖃᒃᑯᓐᓂᑦ, ᐱᔭᕇᖅᓯᓯᒪᓪᓗᑎᒃ ᐊᑐᕐᓂᖃᓐᓂᐊᕐᒪᖔᑦ ᖃᐅᔨᓴᕐᓂᕐᒥᒃ, ᐊᒻᒪᓗ ᑲᔪᓯᖁᔭᐅᓪᓗᑎᒃ 
ᐱᓕᕆᐊᖃᓪᓗᑎᒃ ᐃᓘᓐᓇᖏᓐᓂᒃᓂ ᖃᐅᔨᓴᕐᓂᐅᔪᓂᒃ ᐱᓕᕆᕕᐅᓂᐊᖅᑐᒥ, ᐱᒋᐊᖅᕕᖓᓂᒃ ᖃᐅᔨᓴᕐᓂᖅ, 
ᐊᒻᒪᓗ ᓄᓇᓕᕆᔭᐅᓂᖓᓄᑦ ᑲᑎᑕᐅᕙᓪᓕᐊᓂᖏᓐᓄᑦ ᖃᕋᓴᐅᔭᒃᑯᑦ ᐱᔭᕆᐊᖃᓛᕐᒥᔪᑦ.   

 
ᐱᓕᕆᐊᕐᖑᔭᕆᐊᖃᓐᓂᐊᕐᒥᔪᖅ ᐊᓯᒃᑲᓐᓂᖏᓐᓂᒃ ᓄᓇᓕᓐᓂᒃ ᑐᓴᕋᓱᐊᕐᓂᖅ, ᑐᑭᓯᓇᓱᒃᑲᓂᑦᑎᐊᕐᓗᑎᒃ ᐊᒻᒪᓗ 
ᖃᐅᔨᓴᕐᓗᑎᒃ ᐃᓘᓐᓇᖏᓐᓂᒃ ᐊᕙᑎᒧᑦ ᐊᒃᑐᐃᓂᕆᔭᐅᔪᓂᒃ ᐱᓕᕆᐊᕐᖑᓂᐊᖅᑐᒧᑦ ᐅᓗᕆᐊᓇᖅᑐᑦ, 
ᑐᓴᖅᑎᑕᐅᓗᑎᓪᓗ ᖃᐅᔨᒪᓂᑐᖃᕆᔭᐅᔪᓂᒃ,  ᑐᓂᓯᓗᑎᒃ NIRB−ᑯᓐᓄᑦ ᖃᐅᔨᓴᖅᑕᐅᓂᐊᖅᑐᓂᒃ ᐊᒻᒪᓗ ᑕᒪᕐᒥᒃ 
ᐊᓯᖏᑦ ᐱᔪᓐᓇᐅᑎᑖᕈᑎᑦ ᐊᑐᖅᑕᐅᔭᕆᐊᖃᓐᓂᐊᖅᑐᑦ, ᑐᓴᕋᓱᐊᕐᓗᑎᓪᓗ ᓄᓇᖓᑕ ᒥᒃᓵᓄᑦ, ᐱᓕᕆᐊᖃᓪᓗᑎᓪᓗ 
ᐊᑦᔨᒌᖏᑦᑐᓂᒃ ᐊᓯᖏᓐᓂᒃ ᐱᖁᑎᓄᑦ ᑎᑎᕋᐅᔭᕐᓂᕐᒥᒃ, ᓲᕐᓗ ᒪᕐᕋᒻᒧᑦ ᐋᖅᑭᒃᓯᒪᓂᐅᔪᓐᓇᖅᑐᓂᒃ, ᐊᒻᒪᓗ 
ᖃᐅᔨᓇᓱᓪᓗᑎᒃ ᐃᓱᒪᒋᔭᐅᓯᒪᔪᓂᒃ ᐅᔭᕋᖅᑕᖅᕕᐅᔪᓐᓇᕋᔭᖅᑐᒥᒃ ᒪᕐᕋᑕᖅᕕᐅᔪᓐᓇᕋᔭᖅᑐᒥᒃ. ᑕᒪᒃᑯᐊ 
ᐱᔭᕇᖅᑕᐅᔪᐃᓐᓇᐅᑉᐸᑕ, ᐱᓕᕆᒋᐊᓯᓂᐊᖅᑐᑦ ᐊᖏᖅᑕᐅᓇᓱᐊᓕᕐᓗᑎᒃ ᐅᑯᓇᓐᖓᑦ NPC, NIRB, ᓄᓇᕗᑦᒥ 
ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᑦ, ᐃᒪᕐᒥᐅᑕᓕᕆᔨᒃᑯᑦ (ᑲᓇᑕᒥ ᐃᖏᕐᕋᖃᑦᑕᓂᕐᒧᑦ).  
 
ᒫᓐᓇᐅᔪᖅ ᓈᒻᒪᓈᕆᒋᐊᖃᓐᓂᖓᓄᑦ ᐱᕕᒃᓴᖓ ᓱᕐᕋᔅᓯᒪᖏᑦᑐᖅ ᓴᓇᔭᐅᕙᓪᓕᐊᓂᐊᖅᑐᓄᑦ ᒫᓐᓇᐅᓕᖅᑐᖅ 
ᐊᒻᒪᓗ ᐃᓱᐊᓄᑦ ᔮᓐᓄᐊᓕ 2017 ᑭᖑᓂᐊᒍᓪᓗ ᑎᑎᕋᐅᔭᖅᑕᐅᒋᐊᓯᕙᓪᓕᐊᓗᓂ. ᒫᑦᓯᒥᑦ 2017 ᐃᓱᐊᓄᑦ 
ᐊᕐᕌᒎ ᐸᕐᓇᑎᕆᓂᐊᖅᑐᑦ ᐊᒻᒪᓗ ᑐᓂᔭᐅᓗᑎᒃ ᑕᒪᕐᒥᒃ ᐱᔪᓐᓇᐅᑎᑖᕈᑎᐅᔭᕆᐊᓖᑦ ᓴᓇᓂᐊᕐᓂᖏᓐᓄᑦ. 
ᑕᒪᑐᒧᖓ ᐊᑕᐅᑦᑎᒃᑰᕐᓗᓂ, ᑎᑎᕋᐅᔭᖅᑕᐅᓂᖓ ᑲᔪᓯᒐᔭᖅᑐᖅ ᐊᒻᒪᓗ ᓇᓗᓇᐃᖅᑕᐅᑎᐊᕐᓗᓂ ᐊᒻᒪᓗ 
ᑭᖑᓪᓕᖅᐸᒥ ᓴᓇᔭᐅᓂᖓᓄᑦ ᑎᑎᖅᑲᑦ ᐅᐸᓗᖓᐃᔭᖅᖅᑕᐅᓗᑎᒃ. ᑕᐃᒪᓕ ᑭᒃᑯᑐᐃᓐᓇᕐᓄᑦ 
ᓴᓇᔭᔅᓴᐅᓂᖓ ᓴᖅᑭᑕᐅᓛᖅᑐᓂ ᓴᓇᒋᐊᓯᓗᑎᒃ ᕖᕝᕗᐊᓕᒥ ᐅᕝᕙᓘᓐᓃᑦ ᒫᑦᓯᒥ 2018.  
ᓇᓚᐅᒃᑖᖅᑕᐅᓯᒪᔪᑦ ᐱᐊᓂᒃᕕᒃᓴᖓ ᒪᕐᕉᒃ ᐊᕐᕌᒎᓐᓂᒃ ᐱᒋᐊᕐᓗᓂ ᐱᖏᐊᖅᑕᐅᓂᖓ ᓴᓇᔭᐅᓂᖓ 
ᑐᓚᒃᑕᕕᒃᓴᖅ. ᐱᓕᕆᓂᐅᓂᐊᖅᑐᒧᑦ ᒪᓕᒃᑕᐅᓂᐊᖅᑐᖅ ᓇᓗᓇᖅᐳᖅ ᐱᑦᔪᑎᖃᑦᑐᓂ ᐊᒥᓱᓂᒃ, 
ᐊᖏᖅᑕᐅᔭᕆᐊᖃᓐᓂᖓᓗ ᑲᔪᓯᓂᐊᕐᓂᖓᓄᑦ ᐊᒻᒪᓗ ᑭᖑᓪᓕᖅᐹᓪᓗ ᑎᑎᕋᐅᔭᕐᓂᐅᓂᐊᖅᑐᖅ.  
 
ᒥᔅᑕ ᒧᓚᒃ ᓇᓗᓇᐃᖅᓯᓚᐅᖅᑐᖅ ᐃᓚᖓᓐᓂᒃ ᐱᑦᔪᑎᓪᓗᐊᑕᐅᔪᒥᒃ ᐅᖃᓪᓚᖃᑎᖃᕆᐊᖃᓐᓂᕐᒧᑦ ᐊᒻᒪᓗ 
ᐃᓚᓕᐅᔾᔭᐅᒋᐊᖃᓐᓂᖏᓐᓄᑦ ᑎᒍᒥᐊᖅᑎᐅᔪᑦ. ᑲᑎᒪᖃᑎᖃᓛᕆᐊᔅᓴᖅ ᑐᓴᕋᓱᐊᕐᓗᑎᒃ 
ᖃᐅᔨᒪᓂᑐᕋᕆᔭᐅᔪᓂᒃ ᐸᕐᓈᖑᔪᖅ ᓄᕕᐱᕆᒥ ᐊᒻᒪᓗ ᐃᓄᓐᓂᒃ ᖃᐃᖁᔨᓗᑎᒃ NIRB 
ᕿᒥᕐᕈᓂᐊᕐᓂᖏᓐᓄᑦ ᔮᓐᓄᐊᓕᒥ 2017.  ᐅᖃᓪᓚᖃᑎᖃᕈᒪᔪᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᐸᕐᓇᐃᓂᕐᒧᑦ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕕᖓᓂᒃ ᓄᕕᐱᕆᒥ ᐅᕝᕙᓘᓐᓃᑦ ᓯᕗᓂᐊᒍᑦ. ᐊᒻᒪᓗᒃᑕᐅᖅ, 
ᐱᓕᕆᐊᖃᓐᓂᐊᕐᓗᓂ ᐅᓪᓗᒥᐅᔪᖅ ᐱᓕᕆᐊᔅᓴᒥᒃ ᐅᑭᐊᒃᓵᖓᓂ 2016, ᐱᔭᕆᐊᖃᓐᓂᐊᖅᑐᑦ 
ᐱᔪᓐᓇᐅᑎᓂᒃ ᐱᔪᓐᓇᐅᑎᑖᖅᕕᐅᕙᑦᑐᓂᒃ, ᓲᕐᓗ NPC, NIRB, NRI, DFO ᐊᒻᒪᓗ INAC. ᐊᓯᒃᑲᓐᓂᖏᑦ 
ᐱᔪᓐᓇᐅᑎᑦ ᐱᔭᐅᔭᕆᐊᖃᓛᕐᒥᔪᑦ ᐱᓕᕆᓕᖅᐸᑕ ᐅᐱᓐᖓᔅᓵᖓᓂ 2017, ᓲᕐᓗ ᓄᓇᕗᑦ ᐃᒪᓕᕆᔨᒃᑯᑦ 
ᑲᑎᒪᔨᕐᔪᐊᖏᓐᓂᒃ ᓚᐃᓴ ᐊᒻᒪᓗ ᐱᔪᓐᓇᐅᑎᑦ ᐱᔭᐅᔭᕆᐊᓖᑦ ᓴᓇᓂᐊᕐᓗᓂ.  
 
ᒥᔅᑕ ᒧᓚᒃ ᑲᑎᒪᔨᓄᑦ ᑐᓂᓯᓚᐅᕆᕗᖅ ᑐᓴᕋᔅᓴᓂᒃ ᑎᑎᕋᓯᒪᔪᑎᒍᑦ ᐱᓕᕆᐊᒃᓴᐅᔪᓂᒃ, ᐱᖓᓲᓕᖅᑲᖓᔪᑦ 
ᐱᓕᕆᓂᐅᓂᐊᖅᑐᑦ, ᓄᓇᓐᖑᐊᖅ ᑕᑯᒃᓴᐅᑎᑦᑎᔪᖅ ᓇᓃᒻᒪᖔᑎᒃ ᑕᒪᕐᒥᒃ ᑐᓚᒃᑕᕕᒃᓵᒃ ᑕᒫᓃᑦᑐᑦ ᓂᒋᐊᓂ 
ᐳᓛᕆᔅ ᑎᓂᓐᓂᖓᓂ ᐊᒻᒪᓗ ᑕᐃᓐᓇ ᒥᑭᑦᑐᓄᑦ ᑐᓚᒃᑕᖅᕕᒃ ᒫᓐᓇᐅᔪᖅ ᑐᓚᒃᑕᖅᕕᒻᒥ. 
ᓇᓗᓇᐃᖅᓯᓚᐅᕐᒥᔪᖅ ᒪᕐᕉᓐᓂᒃ ᐃᓱᒪᒋᔭᐅᔫᓐᓂᒃ ᐸᕐᓇᑕᐅᓯᒪᔫᓐᓂᒃ ᒥᑭᑦᑐᒧᑦ ᑐᓚᒃᑕᕕᒃᓴᒧᑦ ᐊᒻᒪᓗ 
ᓇᓗᓇᐃᖅᓯᓪᓗᓂ ᐊᑦᔨᒌᖏᓐᓂᖏᓐᓂᒃ ᑖᒃᑯᐊ ᒪᕐᕉᒃ ᓇᓖᕌᕈᑏᒃ.  

 
ᑲᑎᒪᔨ ᑖᐱᓐ ᐊᐱᕆᓚᐅᕐᒥᔪᖅ ᐱᑕᖃᕋᔭᕐᒪᖔᑦ ᐱᒐᓚᒃᑯᕕᒻᒥᒃ ᓴᓇᔭᐅᓂᖓᓄᑦ ᐊᒻᒪᓗᖃᐃ 
ᐃᖃᓗᓕᕆᕕᒃᓴᒥᒃ. ᒥᔅᑕ ᒧᓚᒃ ᑭᐅᓪᓗᓂ ᐅᓪᓗᒥᐅᔪᖅ ᐃᓚᓕᐅᔾᔨᓯᒪᔪᖃᖏᑦᑐᖅ ᐃᓪᓗᒥᒃ ᐱᒐᓚᒃᑯᕕᒃᓴᒥᒃ. 
ᑲᑎᒪᔨᓄᑦ ᐅᖃᑦᑐᓂ ᐃᓱᐊᓂ ᑐᓚᒃᑕᖅᕕᐅᑉ ᓂᐅᕋᐃᕕᒃᓴᖅᑕᖃᑦᑐᖅ, ᐊᖏᓪᓕᒋᐊᖅᑕᐅᔪᒫᓐᓂᐊᖅᑐᓂ 
ᑕᐃᑲᓂ ᑐᓚᒃᑕᖅᕕᑐᖃᒥ, ᐊᑦᔨᖓ ᒫᓐᓇᐅᔪᖅ ᑕᑯᔭᐅᖃᑦᑕᖅᑐᖅ ᑕᐅᓇᓂ ᓯᔾᔭᒥ ᑭᓱᒐᓚᖃᕝᕕᖃᖏᑦᑐᓂ. 

ᑕᒪᒃᑯᐊ ᓇᒻᒥᓂᖃᑦᑎᐅᔪᑦ ᓇᒻᒥᓂᖅ ᓴᓇᔭᕆᐊᖃᕋᔭᖅᑐᑦ ᐱᒐᓚᖃᕝᕕᒃᓴᖏᓐᓂᒃ. ᓇᓗᓇᐃᖅᓯᓪᓗᓂᓗ 
ᒫᓐᓇᐅᔪᖅ ᐱᑕᖃᖏᓐᓂᖓᓂᒃ ᐸᕐᓇᐅᑎᓂ ᐃᖃᓗᓕᕆᕕᕝᓴᒥᒃ. 

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᓱᒪᒋᔭᒥᓂᒃ ᐅᖃᒃᑲᓐᓂᕈᒪᓪᓗᓂ ᑕᒪᓐᓇ ᐃᓄᓐᓂᒃ ᐅᖃᓪᓚᖃᑎᖃᖃᑦᑕᕐᓂᖅ 
ᐊᕕᑦᑕᐅᔭᕆᐊᖃᓐᓂᖓᓂᒃ ᐅᖃᓪᓚᐅᓯᖃᓐᓂᖅ ᒥᑭᑦᑑᑎᓄᑦ ᐅᒥᐊᓄᑦ ᑐᓚᒃᑕᕐᕕᒃ ᐃᓱᒪᒋᔭᐅᖏᓂᖅᓴᐅᓂᐊᖏᒻᒪᑦ 
ᐅᖃᐅᓯᐅᓂᖓ ᐊᖏᔫᑎᓄᑦ ᑐᓚᒃᑕᕕᒃᓴᖅ. ᒥᔅᑕ ᒧᓚᒃ ᓇᓗᓇᐃᖅᓯᓪᓗᓂ ᐃᓱᒪᒋᔭᐅᓯᒪᔪᓂᒃ ᐊᒻᒪᓗ ᐅᖃᑦᑐᓂ 
ᓱᓕ ᐱᓕᕆᐊᕐᖑᒻᒪᑦ ᐅᖃᓪᓚᖃᑎᖃᓐᓂᕐᒧᑦ ᐸᕐᓇᐅᑎ ᐋᖅᑭᒋᐊᖅᑕᐅᔪᓐᓇᖅᑐᖅ ᓱᓕ ᐊᒻᒪᓗ 
ᑕᐃᒪᓐᓇᐃᓂᐊᖅᑐᑎᓪᓗᖃᐃ.  

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᖃᐅᔨᒋᐊᓚᐅᕐᒥᔪᖅ ᐊᑯᓂᐅᔪᒃᑯᑦ ᐸᕐᓇᐅᑎᖓᓂᒃ ᑖᕙᔅᓱᒧᖓ ᐅᒥᐊᒃᑯᕕᑐᖃᒻᒧᑦ ᑖᓐᓇ 
ᐱᓕᕆᐊᒃᓴᖅ ᐱᐊᓂᒃᑕᐅᑉᐸᑦ ᐊᒻᒪᓗ ᖃᓄᖅ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᒻᒪᖔᑕ ᐋᖅᑭᐅᒪᑎᑦᑎᔭᕆᐊᔅᓴᖅ 
ᐅᒥᐊᒃᑯᕕᑐᖃᒥᓂᕐᒥᒃ. ᒥᔅᑕ ᒧᓚᒃ ᐅᖃᑦᑐᓂ ᐅᖃᓪᓚᖃᑎᒌᖃᑦᑕᖅᓯᒪᔪᑦ ᓄᓇᓕᕆᔪᓂᒃ, ᐊᔪᓐᓇᖏᑉᐸᑦ, 
ᐳᑐᐃᕈᕆᓛᕐᒥᔪᑦ ᐅᒥᐊᒃᑯᕕᑐᖃᒻᒥ ᖃᓄᐃᑦᑑᒻᒪᖔᑦ ᑐᓐᖓᕕᖓ ᖃᐅᔨᓇᓱᓪᓗᑎᒃ ᖃᐅᔨᓂᐊᕐᒪᑕ ᖃᓄᖅ 
ᐊᑐᖅᑕᐅᔪᓐᓇᓂᐊᕐᒪᖔᑦ ᓯᕗᓂᒃᑎᓐᓂ.  ᑲᔪᓯᕙᓪᓕᐊᑎᓪᓗᒍ ᑎᑎᕋᐅᔭᕐᓂᕐᒧᑦ ᐱᓕᕆᓂᐅᔪᖅ 
ᖃᐅᔨᑦᑎᐊᓂᖅᓴᐅᓂᐊᖅᑐᑦ ᐊᔪᓐᓇᖏᓐᓂᖓᓂᒃ/ᑭᓪᓕᒋᔭᐅᔪᓂᒃ ᐊᑐᕆᐊᑉ ᐊᒻᒪᓗ ᖃᓄᖅ, ᐱᑕᖃᑉᐸᑦ, 
ᓴᓇᔭᐅᒋᐊᖅᑕᐅᔭᕆᐊᖃᕋᔭᖅᑐᖅ.  

 
ᐅᖃᐅᓯᐅᓚᐅᕐᒥᔪᖅ ᐊᖅᑯᑎᖃᕆᐊᖃᓐᓂᖓ ᒥᑭᑦᑑᑎᓄᑦ ᐅᒥᐊᓄ ᑐᓚᒃᑕᖅᕕᒃ ᑎᓂᓐᖓᑎᓪᒍ ᐊᒻᒪᓗ 
ᐅᓕᓐᖓᑎᓪᓗᒍ, ᑲᒪᒋᔭᐅᓂᖓ ᐃᑎᔪᒃᑯᑦ ᑐᓚᒃᑕᖅᕕᒃ, ᐊᑐᖅᑕᐅᖃᑦᑕᓂᐊᕐᓂᖓ, ᐊᒻᒪᓗ 
ᐲᖅᑕᐅᕙᓪᓕᐊᔪᖅ ᓯᐅᕋᖅ, ᑕᒪᒃᑯᐊᓕᒫᑦ ᐃᓱᒪᒋᔭᐅᔭᕆᐊᓖᑦ ᐊᒻᒪᓗ ᐱᓕᕆᐊᕐᖑᓗᑎᒃ ᐱᓕᕆᓂᖃᓕᖅᐸᑕ.  
 

4. ᑐᓂᕐᕈᑎᑦ ᐊᒻᒪᓗ ᐃᓕᑕᕆᔭᐅᔾᔪᑎᑦ  
 

a) ᐊᖏᕈᑕᐅᔪᖅ − ᓄᓇᕐᔪᐊᕐᒥ ᐃᓱᒪᓕᕆᓂᕐᒧᑦ ᐅᓪᓗᖅ 
 

ᐃᒪᐃᒻᒪᑦ ᓄᓇᕐᔪᐊᕐᒥ ᐃᓱᒪᓕᕆᓂᕐᒧᑦ ᐅᓪᓗᖅ ᐱᒋᐊᖅᑎᑕᐅᓚᐅᕐᒪᑦ 1992-ᒥ ᑕᒃᑯᓇᓐᖓᑦ ᓄᓇᕐᔪᐊᕐᒥ 
ᑐᓐᖓᕕᖓ ᐃᓱᒪᓕᕆᓂᕐᒧᑦ; ᐊᒻᒪᓗ ᐃᒪᐃᒻᒪᑦ ᐊᒥᓱᑦ ᐃᓄᐃᑦ ᐅᑭᐅᖃᑦᑐᓕᒫᑦ ᐊᒃᓱᕈᖃᑦᑕᐃᓐᓇᕐᒪᑕ 
ᖃᓄᐃᓕᐅᖅᑕᐅᓂᖏᓐᓄᑦ ᐊᒻᒪᓗ ᖁᕕᐊᓱᓐᖏᑦᑐᑎᒃ ᐃᓕᕋᓇᖅᓵᖅᕕᐅᖃᑦᑕᓂᕐᒧᑦ, ᖃᐅᔨᒪᔭᐅᓕᕆᐊᖃᓐᓂᖓ 
ᑕᒪᑐᒪ ᐃᓕᕋᓇᖅᓵᖅᕕᐅᖃᑦᑕᕐᓂᖅ ᐊᒻᒪᓗ ᐃᓱᒪᓕᕆᓂᖅ ᓄᓇᕐᔪᐊᕐᒥ ᐃᓱᒫᓘᑎᐅᒻᒪᑦ ᐅᑦᔨᕆᔭᐅᖏᓐᓇᕆᐊᓕᒃ; 
ᐊᒻᒪᓗ ᐃᒪᐃᒻᒪᑦ ᐃᓅᓱᒃᑐᖅ ᐊᕐᓇᖅ, ᐊᒫᓐᑕ ᑖᑦ, ᐃᓄᒍᓐᓃᓚᐅᖅᑐᖅ ᐊᒃᑐᕙ 10, 2012 
ᐃᓕᕋᓵᖅᑕᐅᖃᑦᑕᓂᕐᒧᑦ, ᐱᓕᕆᔪᒪᔭᖃᓚᐅᖅᑐᖅ ᐃᑲᔪᖅᑎᐅᓗᓂ ᓱᕈᓯᕐᓂᒃ ᐊᒻᒪᓗ ᐃᓅᓱᒃᑐᓂᒃ; ᐊᒻᒪᓗ ᐃᒪᐃᒻᒪᑦ 
ᑭᐅᕈ ᑖᑦ, ᐊᒫᓐᑕᐅᑉ ᐊᓈᓇᖓ, ᐱᒋᐊᖅᑎᑦᑎᓚᐅᖅᑐᖅ ᐊᒫᓐᑕ ᑖᑦ ᐃᖅᑲᐅᒪᔭᐅᓂᖓᓄᑦ ᐃᓱᒪᒋᔭᖃᑦᑐᓂ 
ᐃᑲᔪᕐᓗᓂᐅᒃ ᐸᓂᓂ ᐱᓕᕆᐊᕐᕆᔪᒪᓚᐅᖅᑕᖓᓄᑦ ᐊᒻᒪᓗ ᓯᖁᒥᓪᓗᓂᐅᒃ ᖃᐅᔨᒪᔭᐅᔾᔪᑎᒋᔭᖓ ᐊᒻᒪᓗ 
ᐃᓱᒪᒋᔭᐅᓂᖓ ᐱᖃᓯᐅᑎᓯᒪᔪᖅ ᐃᓱᒪᓕᕆᓂᕐᒧᑦ; ᐊᒻᒪᓗ ᐃᒪᐃᒻᒪᑦ ᐃᖅᑲᐅᒪᔭᐅᓂᖓᑕ ᑲᑐᔾᔨᖃᑎᒌᑦ ᑲᓇᑕᒥ 
ᐱᑦᔪᑎᐅᔪᖅ “ᖃᐅᒻᒪᑦᑎᒍᒃ ᐃᑦᑎᓐᖑᐊᖅ ᓄᓇᕐᔪᐊᕐᒥ ᐃᓱᒪᓕᕆᓂᕐᒧᑦ ᐅᓪᓗᖓ” ᓴᖅᑭᑕᐅᓚᐅᖅᑐᖅ 
ᐃᑲᔪᕋᓱᑐᐃᓐᓇᖏᑦᑐᑎᒃ ᐃᓄᓐᓂᒃ ᓇᖏᖅᓯᖃᑎᒌᓐᓂᕐᒧᑦ ᐃᓕᕋᓇᖅᓵᖃᑦᑕᓂᕐᒥᒃ ᑭᓯᐊᓂᑦᑕᐅᖅ ᑲᓇᑕᒥᐅᑕᐃᑦ 
ᐊᑐᕈᓐᓇᖁᓪᓗᒋᑦ ᐃᑦᑎᓐᖑᐊᒥᒃ ᐃᖅᑲᐃᑎᑦᑎᔾᔪᑎᐅᓗᓂ ᓇᖏᖃᑎᒌᒋᐊᖃᓐᓂᑎᓐᓂᒃ ᐅᖃᐅᓯᕆᓗᒍ, 
ᐃᑲᔪᖅᑕᐅᔪᒪᓗᑕ, ᐊᒻᒪᓗ ᐅᑦᔨᕈᓱᓪᓗᑕ ᖃᓄᐃᓕᐅᕆᐊᖃᓐᓂᑎᓐᓂᒃ ᐊᓯᔾᔨᕐᓗᒍ; ᑕᐃᒪ ᑕᐃᒪᐃᒻᒪᑦ ᑭᒡᒐᖅᑐᐃᓗᑕ 
ᓄᓇᓕᐸᐅᔭᒃᑯᑦ ᐃᖃᓗᐃᑦ ᑲᑎᒪᔨᖏᓐᓂᒃ ᐅᕙᖓ, ᒪᑕᓖᓐ ᕆᐊᑦᕘᓐ, ᒪᐃᔭᖓ ᓄᓇᓕᐸᐅᔭᒃᑯᑦ ᐃᖃᓗᓐᓂ 
ᐊᖏᕈᑕᐅᔪᒥᒃ ᓇᓗᓇᐃᖅᓯᕗᖓ ᐱᖓᑦᑎᖅ, ᐊᒃᑑᕙ 10, 2016 ᓄᓇᕐᔪᐊᕐᒥ ᐃᓱᒪᓕᕆᓂᕐᒧᑦ ᐅᓪᓗᒋᓕᕐᓗᓂᐅᒃ 
ᓄᓇᓕᐸᐅᔭᒃᑯᑦ ᐃᖃᓗᓐᓂ ᐊᒻᒪᓗ ᑎᓕᐅᕐᓗᒋᑦ ᓄᓇᖃᑦᑎᐅᔪᑦ, ᓇᒻᒥᓂᖃᑦᑎᐅᔪᑦ, ᑎᒥᐅᔪᑦ, ᐃᓕᓐᓂᐊᖅᕖᑦ, 
ᐊᒻᒪᓗ ᓇᓗᓇᐃᒃᑯᑕᐃᑦ ᐃᓕᓴᖅᓯᖃᑎᖃᓪᓗᑎᒃ ᐅᕙᓐᓂᒃ ᑖᒃᓱᒥᖓ ᐱᒻᒪᕆᐅᔪᒥᒃ ᐊᑐᕐᓗᑎᒃ ᐅᕝᕙᓘᓐᓃᑦ 
ᓴᖅᑭᔮᖅᑎᑦᑎᓗᑎᒃ ᐃᑦᑎᓐᖑᐊᒥᒃ ᐊᒻᒪᓗ ᐊᖏᖃᑎᖃᓪᓗᑎᒃ ᐊᖏᖅᓯᒪᓂᕆᔭᑦᑎᓐᓂᒃ 
ᖃᐅᔨᔭᐅᕚᓪᓕᖅᑎᑕᐅᓂᖓᓄᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᑕᐃᒃᑯᓂᖓ ᐋᓐᓂᐊᖅᑐᓂᒃ ᐃᓱᒪᒃᑯᑦ ᐊᒻᒪᓗ ᑕᒪᑐᒥᖓ 
ᐃᓕᕋᓇᖅᓵᖃᑦᑐᓂᕐᒥᒃ ᐊᖏᖅᓯᒪᖏᑦᑐᑦ. ᑖᓐᓇ ᐅᓪᓗᖅ, ᓯᑎᐱᕆ 27, 2016 ᐊᖏᕈᑕᐅᖁᓪᓗᒍ. 



ᓄᓇᓕᐸᐅᔭᒃᑯᑦ ᐃᖃᓗᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 20 

b) ᐊᖏᕈᑕᐅᔪᖅ:  ᐃᑭᑦᑐᖃᑦᑎᑎᑦᑕᐃᓕᒪᓂᕐᒧᑦ ᐱᓇᓱᐊᕈᓯᖅ  
 

ᐃᒪᐃᒻᒪᑦ ᓄᓇᓕᐸᐅᔭᒃᑯᑦ ᐃᖃᓗᐃᑦ ᐊᖏᖅᓯᒪᒻᒪᑕ ᐊᑦᑕᓇᐃᖅᓯᓯᒪᔭᕆᐊᖃᓐᓂᕐᒥᓂᒃ ᐊᒻᒪᓗ 
ᓴᐳᔾᔨᓯᒪᔭᕆᐊᖃᓐᓂᕐᒥᓂᒃ ᑕᐃᒃᑯᓂᖓᓕᒫᖅ ᓄᓇᖃᑦᑐᓂᒃ ᑕᒫᓂ ᐊᒻᒪᓗ ᐳᓛᕆᐊᖅᓯᒪᔪᓂᒃ ᐃᖃᓗᓐᓂ; ᐊᒻᒪᓗ 
ᐃᒪᐃᒻᒪᑦ ᐃᑭᑦᑐᖃᑦᑎᓪᓗᒍ ᐱᒻᒪᕆᐊᓘᒻᒪᑦ ᑭᒃᑯᓕᒫᓄᑦ ᐊᑦᑕᓇᐃᖅᓯᒪᔭᕆᐊᖃᓐᓂᖏᓐᓄᑦ ᐃᓱᒫᓘᑕᐅᓪᓗᓂ 
ᑕᒪᒃᑮᑎᒍᑦ ᓄᓇᖃᑦᑐᑦ ᐊᒻᒪᓗ ᑲᓇᑕᒥ ᐊᒻᒪᓗ ᐊᖏᕐᕋᕆᔭᐅᔪᓂ ᑕᒪᒃᑯᐊ ᐃᓄᐃᑦ ᐅᓗᕆᐊᓇᕐᓂᖅᐹᒦᖃᑦᑕᕐᒪᑕ 
ᐃᑭᑦᑐᖃᕆᐊᖓᓂᒃ; ᐊᒻᒪᓗ ᐃᒪᐃᒻᒪᑦ 1/5 ᒋᔭᖏᑦ ᐊᖏᕐᕋᕆᔭᐅᔪᑦ ᖁᖁᐊᕈᑎᓖᑦ ᐃᑭᑦᑐᖅᓯᐅᑎᒥᒃ ᐱᔪᓐᓇᖏᑦᑐᑦ; 
ᐊᒻᒪᓗ ᐃᒪᐃᒻᒪᑦ ᐱᖁᑎᒋᔭᐅᔪᑦ ᖁᖁᐊᕈᑎᖃᖏᑦᑐᑦ (38%) ᐅᕝᕙᓘᓐᓃᑦ ᐱᔪᓐᓇᖏᑦᑐᓂᒃ ᖁᖁᐊᕈᑎᓖᑦ (21%) 
ᐃᑭᔾᔪᑕᐅᖃᑦᑕᖅᓯᒪᔪᑦ ᐱᖓᓲᓪᓗᑎᒃ ᑕᓪᓕᒪᓂᒃ ᑐᖁᔪᑦ ᐊᖏᕐᕋᕆᔭᐅᔪᒥ; ᐊᒻᒪᓗ ᐃᒪᐃᒻᒪᑦ ᐱᔪᓐᓇᖅᑐᑦ 
ᖁᖁᐊᕈᑏᑦ ᐅᓗᕆᐊᓇᖏᕙᓪᓕᑎᑦᑎᔪᑦ ᑐᖁᔪᖃᕈᓐᓇᕐᓂᖓᓂᒃ ᐊᖏᕐᕋᒥ; ᐊᒻᒪᓗ ᐃᒪᐃᒻᒪᑦ ᐊᒥᓱᑦ ᓄᓇᖃᑦᑎᐅᔪᑦ 
ᖃᐅᔨᒪᖏᒻᒪᑕ ᖃᓄᑎᒋ ᐱᑐᖃᐅᑎᒋᒻᒪᖔᑕ ᐊᖏᕐᕋᖓᓂ ᖁᖁᐊᕈᑎᖏᑦ ᐅᕝᕙᓘᓐᓃᑦ ᖃᓄᑎᒋ 
ᐊᓯᔾᔨᖅᑕᐅᖃᑦᑕᕆᐊᖃᒻᒪᖔᑕ; ᐊᒻᒪᓗ ᐃᒪᐃᒻᒪᑦ ᑕᒪᕐᒥᒃ ᖁᖁᐊᕈᑏᑦ ᐊᓯᔾᔨᖅᑕᐅᖃᑦᑕᕆᐊᓖᑦ ᐊᑕᐅᓯᐊᕐᓗᑎᒃ 
ᐊᕐᕌᒍᑦ 10; ᐊᒻᒪᓗ ᐃᒪᐃᒻᒪᑦ ᐱᑐᖃᐅᓂᖓ ᖁᖁᐊᕈᑎᐅᑦ ᓇᓗᓇᐃᖅᑕᐅᔪᓐᓇᖅᑐᖅ ᐅᓪᓗᖓ ᑕᑯᓗᒍ 
ᓴᓇᔭᐅᕕᒥᓂᖓᑕ ᑎᑎᕋᖅᑕᐅᓯᒪᔪᖅ ᐅᖓᑖᓂ ᖁᖁᐊᕈᑎᐅᑉ; ᐊᒻᒪᓗ ᐃᒪᐃᒻᒪᑦ ᐃᖃᓗᐃᑦ ᖃᑦᑎᕆᔨᖏᑦ 
ᐱᓕᕆᓇᓱᐊᖃᑦᑕᕐᒪᑕ ᐃᑭᑦᑕᐃᓕᒪᑎᑦᑎᓪᓗᑎᒃ ᐊᖏᕐᕋᒥ ᐊᒻᒪᓗ ᐃᑭᑦᑐᖃᕌᖓᑦ ᐆᑦᑐᓂᒃ ᐱᑦᔭᐃᖅᓯᓯᒪᓇᓱᓐᓂᒃᑯᑦ 
ᐊᒻᒪᓗ ᓴᐳᒻᒥᔭᐃᓂᒃᑯᑦ ᐃᓕᓐᓂᐊᕐᓂᒃᑯᑦ; ᐊᒻᒪᓗ ᐃᒪᐃᒻᒪᑦ ᐃᖃᓗᓐᓂ ᓄᓇᖃᑦᑎᐅᔪᑦ ᑲᒪᒋᔭᖃᒻᒪᑕ 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᓂᕐᒥᒃ ᐱᓕᕆᔾᔪᑎᓄᑦ ᐊᒻᒪᓗ ᐱᖃᑕᐅᔪᓐᓇᐸᑦᑐᑎᒃ ᐊᑦᑕᓇᐃᖅᓯᒪᓇᓱᐊᕐᓂᕐᒧᑦ 
ᐱᓗᐊᖅᑎᒥᒃ ᐊᖏᕐᕋᒥᓂ; ᐊᒻᒪᓗ 2016 ᐃᑭᑦᑐᖃᑦᑎᑎᑦᑕᐃᓕᒪᓂᕐᒧᑦ ᐱᓇᓱᐊᕈᓯᐅᑉ ᐱᑦᔪᑎᖓ “ᐅᑕᖅᑭᖏᓪᓗᑎᑦ, 
ᖃᐅᔨᒋᐊᕈᒃ ᐅᓪᓗᖓ. ᐊᓯᔾᔨᕐᓗᒋᑦ ᖁᖁᐊᕈᑏᑦ ᐊᕐᕌᒍᑦ ᖁᓕᑦᑕᒫᑦ” ᑕᕝᕙᑲᐅᑎᒋ ᐊᑐᕐᓗᓂ ᐃᓕᓴᐃᓗᓂ ᐃᓄᓐᓂᒃ 
ᐱᒻᒪᕆᐅᓂᖓᓂᒃ ᐊᓯᔾᔩᓂᖅ ᐊᖏᕐᕋᕆᔭᐅᔪᓂᒃ ᖁᖁᐊᕈᑎᓂᒃ ᖃᐅᔨᓴᕐᓂᒃᑯᑦ ᐅᓪᓗᖓᓂ ᓴᓇᔭᐅᕕᖓᑕ 
ᑐᓄᐊᓃᑦᑐᖅ ᖁᖁᐊᕈᑎᐅᑉ; ᐊᒻᒪᓗ ᒫᓐᓇ, ᑕᐃᒪᐃᒻᒪᑦ,, ᑭᒡᒐᖅᑐᐃᓗᖓ ᐃᖃᓗᐃᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓂᒃ 
ᐅᕙᖓ; ᒫᑕᓘᓐ ᕆᐊᑦᕘᓐ, ᒪᐃᔭᖓ ᓄᓇᓕᐸᐅᔭᒃᑯᑦ ᐃᖃᓗᓐᓂᓂᒃ, ᓇᓗᓇᐃᖅᓯᕗᖓ ᐊᒃᑑᕙ 9-15, 2016 
ᐃᑭᑦᑐᖃᑦᑕᐃᓕᒪᑎᑦᑎᓂᕐᒧᑦ ᐱᓇᓱᐊᕈᓯᕆᓗᓂᐅᒃ ᓄᓇᓕᐸᐅᔭᖓᓂ ᐃᖃᓗᐃᑦ. ᑎᓕᐅᕆᕗᖓ ᓄᓇᖃᑦᑎᐅᔪᓂᒃ 
ᖃᐅᔨᒋᐊᖁᓪᓗᒋᑦ ᐅᓪᓗᖓᓂᒃ ᐃᑭᑦᑐᖅᓯᐅᑎᖓᑕ ᖃᑦᑎᕈᑎᖓᓂᒃ ᐊᖏᕐᕋᖏᓐᓂ, ᐊᓯᔾᔨᖅᑕᐅᓗᑎᒃ 
ᐅᖓᑖᓅᖓᑉᐸᑕ ᐊᕐᕌᒍᐃᑦ ᖁᓕᑦ ᐊᒻᒪᓗ ᐃᓚᐅᖁᓪᓗᒋᑦ ᑭᒃᑯᑐᐃᓐᓇᕐᓂᒃ ᐊᑦᑕᓇᐃᖅᓯᒪᑎᑦᑎᓂᕐᒧᑦ 
ᐱᓕᕆᓂᐅᔪᓄᑦ ᐊᒻᒪᓗ ᐱᓇᓱᐊᕐᓂᐅᔪᓄᑦ ᐋᖅᑭᒃᑕᐅᓯᒪᔪᑦ ᐃᖃᓗᐃᑦ ᖃᑦᑎᕆᔨᒃᑯᖏᓐᓂᑦ ᑕᒫᓂ 
ᐱᓇᓱᐊᕈᓯᖃᑦᑎᓪᓗᒋᑦ ᐃᑭᑦᑕᐃᓕᒪᑎᑦᑎᓂᕐᒧᑦ 2016-ᓂᔭ ᐊᖏᖅᑕᐅᓚᐅᖅᑐᖅ ᐅᓪᓗᖓᓂ ᓯᑎᐱᕆ 27, 2016.  
 

5. ᐅᖃᐅᓯᒃᓴᐃᑦ 
 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᓚᐅᕐᒪᑦ ᑲᑎᒪᖃᑎᖃᓚᐅᕋᒥ ᑖᒃᓰᔭᖅᑎᑦ ᐅᓐᓂᓗᒃᑎᒋᔭᐅᔪᓂᒃ ᖃᐅᔨᓴᖅᑎ 
ᐱᓇᓱᐊᕈᓯᐅᓚᐅᖅᑐᖅ ᑕᒫᓃᓚᐅᖅᑐᖅ ᑕᑯᒃᓴᐅᑎᑦᑎᓂᖃᑦᑎᓪᓗᒋᑦ ᐊᒻᒪᓗ ᑐᓂᐅᖅᑲᐃᓚᐅᖅᑐᖅ 
ᐅᖃᓕᒫᒐᓐᓂᒃ ᑲᑎᒪᔨᓄᑦ ᑐᓂᐅᖅᑲᓂᐊᖅᑕᓐᓂᒃ.   
 

ᑲᑎᒪᔨ ᓇᑖᖅ ᐅᖃᑦᑐᓂ ᐊᒃᑑᕙ 4-6, 2016, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᑎᒥᓂᒃ 
ᑲᑎᒪᓂᖃᓐᓂᐊᕐᒪᑕ ᑐᒃᓯᐊᖅᕕᐅᑉ ᑲᑎᕕᕋᓛᖓᓂ.  
 

ᑲᑎᒪᔨ ᐲᔪ−ᓚᐃᐅᓪ ᐅᖃᑦᑐᓂᑦᑕᐅᖅ ᑖᓐᓇ ᐊᕐᕋᒍᑕᒫᖅᓯᐅᑦ ᑲᑎᒪᓂᖅ ᒪᑐᐃᖓᓂᐊᖅᑐᖅ ᐃᓄᓐᓄᑦᓄ 
ᐱᒋᐊᕐᓗᓂ 9-ᒥᑦ ᐅᓪᓛᒃᑯᑦ 5-ᒧᑦ ᐅᓐᓄᓴᒧᑦ ᖃᐅᑕᒫᑦ, ᐊᒻᒪᓗ ᓯᕗᓪᓕᖅᐹᖅ ᐅᓪᓗᖓᓂ 
ᑲᑎᒪᓂᖃᓕᖅᐸᑕ, ᐊᒃᑑᕙ 4, ᓂᕆᕕᔾᔪᐊᖅᑐᖃᓛᖅᑐᖅ ᐃᓕᓐᓂᐊᖅᕕᐊᓗᒻᒥ 6-ᒥ ᐅᓐᓄᒃᑯᑦ 
ᑭᒃᑯᑐᐃᓐᓇᑦᑎᐊᑦ ᑐᓐᖓᓱᒃᑐᑎᒃ.  
 

ᑲᑎᒪᔨ ᕈᑳᓐ ᐅᖃᐅᓯᖃᓚᐅᕐᒪᑦ ᒥᒃᓵᓄᑦ ᖃᖓᑕᓲᑯᕕᒃ ᐊᒻᒪᓗ ᐃᓕᓐᓂᐊᖅᕖᑦ ᑐᐊᕕᓐᓇᖅᑐᖃᑦᑎᓪᓗᒍ 
ᕿᒫᑎᑦᑎᔭᕆᐊᖃᓚᐅᕐᓂᖏᓐᓄᑦ ᐱᓇᓱᐊᕈᓯᐅᓚᐅᖅᑐᒥᒃ ᖄᖅᑎᑦᑎᔪᖃᓐᓂᐊᕐᓂᕋᖅᓯᒪᔪᖃᓐᖑᐊᑎᓪᓗᒍ 
ᐊᒻᒪᓗ ᐊᒥᓱᑦ ᓄᓇᖃᑦᑎᐅᔪᑦ, ᐊᖓᔪᖅᑳᕆᔭᐅᔪᑦ ᓱᕈᓯᕐᓄᑦ ᐊᒻᒪᓗ ᐃᓕᓐᓂᐊᖅᑏᑦ, ᐊᒻᒪᓗ ᐃᒻᒥᓂᑯᓗᓪᓗ 
ᐃᓕᓐᓂᐊᖅᑏᑦ, ᖁᕕᐊᒋᔭᖃᓪᓚᕆᓚᐅᖅᑐᑦ ᐃᓕᓐᓂᐊᖅᕕᐅᑉ ᐃᖅᑲᓇᐃᔭᖅᑎᖏᓐᓂᒃ, ᐸᓖᓯᒃᑯᓐᓂᑦ, ᐊᒻᒪᓗ 
ᑐᐊᕕᓐᓇᖅᑐᓕᕆᔨᓂᒃ ᐊᒃᓱᒻᒪᕆᐊᓗᒃ ᐱᓕᕆᑦᑎᐊᕐᓂᖃᓚᐅᕐᒪᑕ, ᐊᒻᒪᓗ ᐅᐃᒫᔮᖅᑎᑎᓐᖏᑎᐊᖅᑐᑎᒃ. 

ᖁᔭᓐᓇᒦᖅᑐᖅ ᖃᑦᑎᕆᔨᒃᑯᓐᓂᑦ ᐃᑲᔪᖃᑦᑕᐃᓇᕐᒪᑕ ᓱᕈᓯᓛᓂᒃ, ᐸᐃᕆᕕᓂᒃ, ᐊᒻᒪᓗ ᐃᓕᓐᓂᐊᖅᕕᓂᒃ 
ᖃᑦᑎᕆᓂᕐᒧᑦ ᐃᓕᓐᓂᐊᕐᓂᕆᖃᑦᑕᖅᑕᖏᑦ ᓱᕈᓯᕐᓂᒃ ᐊᑦᑕᓇᖅᑐᒦᖁᔨᓇᑎᒃ.  
 

ᑲᑎᒪᔨ ᕈᑳᓐ ᐃᓕᑕᖅᓯᓚᐅᕐᒥᔪᒧᖅ ᑖᒃᑯᓂᖓ Habitat for Humanity ᑲᑎᒪᔨᖏᓐᓂᒃ ᐊᒻᒪᓗ ᐃᑲᔪᖅᑎᓂᒃ 
ᑮᓇᐅᔭᓕᐅᕋᓱᐊᖏᓐᓇᖃᑦᑕᕐᓂᖏᓐᓄᑦ ᓄᓇᓕᓐᓂ ᐃᓪᓗᓕᐅᕈᒪᓪᓗᑎᒃ ᑕᓪᓕᒪᒋᓕᖅᑕᖓᓂᒃ ᐊᖏᕐᕋᔅᓴᒥᒃ.  
 

ᑲᑎᒪᔨ ᒪᑦᓴᔨ ᐅᖃᑦᑐᓂ ᐃᓱᒪᓚᐅᕋᒥ ᐊᒃᓱᐊᓗᒃ ᐱᓕᕆᑦᑎᐊᕐᓂᖏᓐᓄᑦ ᑕᒪᑐᒧᖓ ᐸᕐᓇᐅᑎᓕᐅᕐᓂᕐᒧᑦ 
ᐊᑐᖅᑕᐅᔪᔅᓴᓂᒃ ᐊᒻᒪᓗ ᐃᖅᑲᐃᑎᒍᒪᓪᓗᓂᒋᑦ ᑲᑎᒪᔩᑦ ᐃᖅᑲᐅᒪᐃᓐᓇᖃᑦᑕᖁᓪᓗᓂᒋᑦ ᑲᑎᒪᓂᒃᑯᑦ 
ᐃᓱᓕᒃᑕᖅᕕᐅᔪᓂᒃ.  
 

ᒪᐃᔭ ᕆᐊᑦᕘᓐ ᖁᔭᓐᓇᒦᖅᐳᖅ ᕉᑎᐅᕆ ᑲᓚᑉᑯᓐᓂᑦ ᖃᓄᐃᓕᐅᖅᑎᑦᑎᓚᐅᕐᓂᖏᓐᓄᑦ. 
ᐅᐸᑦᑕᐅᑎᐊᖅᑐᒻᒪᕆᐊᓘᓚᐅᕐᒪᑦ ᐊᒻᒪᓗ ᖁᔭᒋᔭᐅᑦᑎᐊᖅᑐᓂ ᐃᓚᒌᓄᑦ, ᐊᒻᒪᓗ ᓱᕈᓯᕐᓄᑦ.  
 

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᔅᓴᐃᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᐅᖃᐅᓯᒃᓴᐃᑦ  
 

a)  ᒪᐃᔭᐅᑉ ᐅᓂᒃᑳᖓ  
 

9.   ᓄᑖᑦ ᐱᓕᕆᐊᔅᓴᑦ 
 

a) ᑐᑭᑖᕈᑕᐅᔪᑦ ᑭᒡᒐᑐᖅᑎᐅᔪᓄᑦ 
 
ᐱᑕᖃᓚᐅᖏᑦᑐᖅ ᑭᒡᒐᑐᖅᑎᐅᔪᓂᒃ, ᑐᑭᑖᕈᑕᐅᔪᖃᕆᐊᖃᓚᐅᖏᑦᑐᖅ.  
 

7. ᒪᓕᒐᕋᓛᑦ 
 

a) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  
 

ᐱᑕᖃᖏᑦᑐᖅ 
 

b) ᑭᖑᓪᓕᕐᒥ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  
 

i) ᓄᓇᒥᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓚᖅ ᐋᖅᑭᒋᐊᖅᑕᐅᓯᒪᔪᖅ ᓇᒻᒪ 816  
ᒥᓗᑎ ᓯᒫᑦ, ᐊᐅᓚᑦᑎᔨ, ᐸᕐᓇᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ  

 

ᑖᓐᓇ ᒪᓕᒐᕋᓛᖅ ᑭᓪᓕᖓᓂᒃ ᐋᖅᑭᒋᐊᖅᓯᒐᔭᖅᑐᖅ ᓄᓇᖓᓂᒃ ᓂᐅᖁᓐᖒᕐᒥ ᓂᐅᕕᖅᑎᒃᑯᑦ 
ᐃᓪᓗᑐᖃᒥᓂᖏᓐᓂ ᑕᒫᓂ ᐃᓄᖃᖏᑦᑐᒥᑦ ᐃᓄᖃᖏᑦᑐᒧᑦ ᐱᖃᓯᐅᑎᖏᓪᓗᒍ ᑭᓪᓕᖓ ᐊᒻᒪᓗ 
ᐱᖃᓯᐅᔾᔨᓪᓗᓂ ᑎᑎᕋᖅᓯᒪᔪᓂᒃ ᖃᓄᖅ ᐊᑐᖅᑕᐅᓂᐊᕐᒪᖔᑕ ᐃᓱᒪᒋᔭᐅᓯᒪᔪᑦ ᐃᓚᓕᐅᔾᔭᐅᓗᑎᒃ 
ᑭᓪᓕᖓᓄᑦ ᑕᒪᐅᓇ ᐋᖅᑭᒃᓯᒪᔪᖅᑕᖃᓪᓗᓂ ᐊᖏᖅᑕᐅᓇᓱᓐᓂᖏᓐᓄᑦ ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᑖᕋᓱᐊᕈᑎᒃᑯᑦ. ᒪᕐᕉᒃ ᒥᑭᑦᑑᒃ ᐊᓯᔾᔨᕈᑕᐅᓯᒪᔫᒃ ᐅᖃᐅᓯᖓᓄᑦ ᑕᕝᕙᓂ ᑎᑎᕋᖅᓯᒪᔪᒥ C 
ᐊᓯᔾᔨᔪᖅ “ᐊᒥᐊᕆᓂᖅ, ᑕᑯᒥᓇᖅᑕᐃᓂᖅ, ᓄᓇᓕᕆᓂᖅ, ᓴᐳᓗᑕᓕᐅᕐᓂᖅ, ᑭᓪᓕᑯᑖᖓ ᐊᓯᖏᓪᓗ.” 
ᐅᖃᓕᒫᖔᓕᕐᓗᓂ ᐃᒫᒃ “ᐋᖅᑭᒋᐊᖅᓯᓂᖅ ᒫᓐᓇᐅᔪᖅ ᐊᒥᐊᖓᓂᒃ ᐃᓪᓘᑉ, ᑕᑯᒥᓇᖅᓴᐃᓂᖅ, 
ᓄᓇᓕᕆᓂᖅ, ᓴᐳᓗᑕᓕᖅᓱᐃᓂᖅ, ᑭᓪᓕᑯᑖᖓᖏᑦ, ᓄᓇᖓᑕ ᐊᒻᒪᓗ ᐃᓪᓘᑉ ᑎᑎᕋᑲᖏᓐᓂᒃ, 
ᐊᓯᖏᓐᓂᓪᓗ. ᒥᔅ ᓯᒪᑦ ᐅᖃᑦᑐᓂ ᒫᓐᓇᐅᔪᖅ ᑎᑎᖅᑲᖓ ᐊᒃᑐᖅᑕᐅᓂᖃᕋᔭᓐᖏᑦᑐᖅ ᑕᒪᑐᒧᖓ, ᑭᓯᐊᓂ 
ᐃᓱᒪᒋᔭᐅᒐᔭᖅᑐᖅ ᑕᐃᑲᓐᖓᓂᓕᓴᐅᒋᐊᖓᓂᒃ. ᓄᖅᑲᖓᕕᒃ ᓄᓇᓯᐅᑎᓄᑦ ᐅᖃᐅᓯᐅᓚᐅᕐᒥᔪᖅ ᐊᒻᒪᓗ ᒥᔅ 
ᓯᒫᑦ ᓇᓗᓇᐃᖅᓯᓪᓗᓂ ᐊᑐᖅᑕᐅᔭᕆᐊᓕᒃ ᓄᖅᑲᖓᕕᒻᒧᑦ ᐊᑐᖅᑕᐅᓗᐊᖃᑦᑕᖅᓯᒪᖏᒻᒪᑦ 
ᐃᓂᒃᓴᖅᑕᖃᖏᓐᓂᖓᓄᑦ ᓄᓇᒥᒃ ᑕᒪᑐᒧᖓ.  



ᓄᓇᓕᐸᐅᔭᒃᑯᑦ ᐃᖃᓗᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 20 
  ᓯᑎᐱᕆ 27, 2016 

ᒪᑉᐱᒐᖅ 7 of 8 

ᐱᖁᔨᕗᖓᕈᑦ ᓇᒻᒪ 16-212 
 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  
ᐊᐃᑉᐲᔪᖅ: ᑲᑎᒪᔨ ᕈᑳᓐ  

 
ᑐᒡᓕᐊᓂ ᐅᖃᓕᒫᖅᑕᐅᓂᖓ ᓄᓇᒥᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ ᐋᖅᑭᒋᐊᖅᓯᒪᔪᖅ ᓇᒻᒪ 816 
ᐋᖅᑭᒋᐊᕈᑎᑕᖃᖏᑦᑐᓂ.  
 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

  
 

c) ᐱᖓᔪᐊᓂᖑᒃ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  
 
   ᐱᑕᖃᖏᑦᑐᖅ 

 
8. ᐱᓕᕆᐊᔅᓴᑐᖃᐃᑦ 

 
ᐱᑕᖃᖏᑦᑐᖅ 

 
10. ᑲᑎᒪᔨᕋᓛᑦ ᐅᓂᒃᑳᖏᑦ 
 
 ᐱᑕᖃᖏᑦᑐᖅ 
 
11. ᑎᑎᖅᑲᐅᓯᐊᒥᓃᑦ 
 
 ᐱᑕᖃᖏᑦᑐᖅ 
 
12. ᑲᓐᖑᓇᖅᑐᒥᒃ ᑲᑎᒪᓂᖅ 
 

(1) ᒪᓕᓪᓗᒍ ᑎᑎᕋᖅᓯᒪᔪᖅ 22 (2) (a) CTV ᒪᓕᒐᖅ ᐊᒻᒪᓗ ᒪᓕᒐᕋᓛᖅ 526 ᑎᑎᕋᖅᓯᒪᔪᖅ 
67 
 

• ᒪᓕᒐᓕᕆᓂᕐᒨᖓᔪᖅ 

 
ᐱᖁᔨᕗᒑᕈᑦ ᓇᒻᒪ 16-213 
 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  
ᐊᐃᑉᐲᔪᖅ: ᑲᑎᒪᔨ ᐲᔪ−ᓚᐃᐅᓪ   

 
ᑲᑎᒪᔩᑦ ᑲᓐᖑᓇᖅᑐᒥᒃ ᑲᑎᒪᓂᖃᖁᓪᓗᒋᑦ 7:28−ᒥ ᐅᓐᓄᒃᑯᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

ᐱᖁᔨᕗᒑᕈᑦ ᓇᒻᒪ 16-214 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᐲᔪ−ᓚᐃᐅᓪ   
ᐊᐃᑉᐲᔪᖅ: ᑲᑎᒪᔨ ᕈᑳᓐ 
 
ᑲᑎᒪᔩᑦ ᐅᑎᕐᓗᑎᒃ ᑲᑎᒪᓂᑐᐃᓐᓇᕐᒧᑦ 8:14-ᒥ ᐅᓐᓄᒃᑯᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
13. ᓄᖅᑲᓐᖅ 

 
ᐱᖁᔨᕗᒑᕈᑦ ᓇᒻᒪ 16-215 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᒪᑦᓴᔨ  
ᐊᐃᑉᐲᔪᖅ: ᑲᑎᒪᔨ ᐲᔪ−ᓚᐃᐅᓪ   

 
ᑲᑎᒪᔩᑦ ᓄᖅᑲᑉᐳᑦ 8:15-ᒥ ᐅᓐᓄᒃᑯᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
 
 
 
 
 
 

_______________________________          

                   ᒫᑕᓖᓐ ᕆᐊᑦᕘᓐ  
                             ᒪᐃᔭ 

 
 
 
 

 _______________________________ 

                  ᒧᕼᐋᒧᑦ ᕼᐋᓐᓴᓐ  
                              ᐊᐅᓚᑦᑎᔨᒻᒪᕆᒃ  

 
 
 
 
ᓈᒻᒪᒋᔭᐅᔪᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐅᕙᓂ 25 ᐅᓪᓗᖓᓂ ᐃᐳᕈᐃᐳᕈᐃᐳᕈᐃᐳᕈ, 2017, AD. 


